
  
  

हरियाणा हाईपावर वर्किंग कमेटी मीटिंग में गुरुग्राम के लिये 155 करोड़ रुपए के 4 प्रोजेक्ट
मंजूर

चर्चा में क्यों?
28 फरवरी, 2023 को हरियाणा के मुख्यमंत्री मनोहर लाल की अध्यक्षता में हुई हाई पावर वर्किंग कमेटी में प्रदेश के गुरुग्राम महानगर विकास प्राधिकरण की
लगभग 155 करोड़ रुपए की 4 परियोजनाओं को मंजूरी प्रदान की गई।

प्रमुख बिंदु 
मुख्यमंत्री मनोहर लाल ने बताया कि पहली बार 10 करोड़ रुपए से अधिक के इंजीनियरिंग कार्यों के आवंटन के लिये हाई पावर वर्किंग कमेटी की बैठक
हुई।
उन्होंने बताया कि इंजीनियरिंग वर्क्स के लिये पहली बार ई-निविदाएँ आमंत्रित करने के लिये आरंभ किया गया हरियाणा इंजीनियरिंग वर्क्स पोर्टल
कारगर सिद्ध हो रहा है।
बैठक में बताया गया कि गुरुग्राम की मुख्य सड़क एमजी रोड का दिल्ली के लोधी रोड की तर्ज पर सौंदर्यीकरण किया जाएगा।
गुरुग्राम के इफको चौक से सिकंदरपुर मेट्रो स्टेशन तक सर्विस लेन, वेंडर ज़ोन तथा बस क्यू शेल्टर को भी नया रूप दिया जाएगा तथा धनवापुर में
100 एमएलडी एसटीपी के निर्माण, वसई व बहरमपुर में सब स्टेशन से संबंधित परियोजनाओं को मंजूरी दी गई।

